
TIJORAT BANKLARIDA 
CHAKANA TOʻLOV TIZIMLARINI 

NAZARIY ASOSI

Sultonov Davronjon Rustam oʻgʻli
O‘zbekiston respublikasi Bank-moliya akademiyasi

Biznes va menejment fakulteti magistri

Annotatsiya: Maqolada banklarda chakana toʻlov tizimlari nazariy asosi yoritilgan hamda horijiy davlatlarda AQSh, 
Yevropa  tajribasi bo‘yicha berilgan taklif va tavsiyalar O‘zbekiston amaliyoti tomonidan, Oʻzbekiston Respublikasi tashqi 
iqtisodiy faoliyat “Milliy banki" AJ hisobotlarini tuzish jarayonida qo‘llash yuzasidan tavsiyalar ishlab chiqilgan.

Kalit soʻzlar: Markaziy bank, tijorat bank, qonun, farmon, chakana toʻlov tizimi, masofaviy bank xizmatlari, SMS-banking, 
Internet-banking, Tap-to-phone tizimi, Mobil-banking, Supermarket-banking, moliyaviy savodxonlig.
Abstract: The article covers the theoretical basis of retail payment systems in banks, and the recommendations and 
suggestions given in foreign countries based on the experience of the USA and Europe are developed by the practice of 
Uzbekistan in the process of compiling reports of the National Bank of the Republic of Uzbekistan for foreign economic 
activity.

Key words: Central Bank, commercial bank, law, decree, retail payment system, remote banking services, SMS-banking, 
Internet-banking, Tap-to-phone system, Mobile-banking, Supermarket-banking, financial literacy.
Аннотация: В статье рассматриваются теоретические основы розничных платежных систем в банках, а 
рекомендации и предложения, данные в зарубежных странах на основе опыта США и Европы, развиваются 
практикой Узбекистана в процессе составления отчетов Национального банка Республики Узбекистан по 
внешнеэкономической деятельности.

Ключевые слова: Центральный банк, коммерческий банк, закон, указ, розничная платежная система, 
дистанционное банковское обслуживание, SMS-банкинг, Интернет-банкинг, Tap-to-phone system, Mobile-banking, 
Supermarket-banking, финансовая грамотность.

K I R I S H
Hozirgi davrda bank-moliya tizimi raqamli texnologiyalar asosida rivojlanib borayotgan bo‘lib, bu holat 

to‘lov tizimlarining takomillashuvini ham taqozo qilmoqda. Aholi va tadbirkorlik subyektlariga tezkor, ishonchli 
va xavfsiz to‘lov xizmatlarini ko‘rsatish orqali chakana to‘lov tizimlarining roli kundan kunga ortib bormoqda. 
Ayniqsa, elektron bank xizmatlari, mobil ilovalar va masofaviy to‘lov mexanizmlari orqali mijozlarga xizmat 
ko‘rsatish banklararo raqobatni kuchaytiribgina qolmay, balki butun moliyaviy tizimning samaradorligini 
oshirishga xizmat qilmoqda.

Chakana to‘lov tizimlari nafaqat ichki bozorda to‘lovlarni amalga oshirish, balki xalqaro hisob-kitoblarni 
soddalashtirish, elektron tijoratni rivojlantirish, moliyaviy inklyuziyani kengaytirish, shuningdek, iqtisodiy 
barqarorlikni ta’minlashda ham muhim vosita hisoblanadi. Jahon amaliyotida, xususan AQSh va Yevropa Ittifoqi 
davlatlarida chakana to‘lov tizimlari raqamli transformatsiya orqali sezilarli darajada modernizatsiya qilinmoqda 
va ularning ijobiy tajribasi O‘zbekistonda ham joriy etilmoqda.

O‘zbekiston Respublikasining Markaziy banki tomonidan qabul qilinayotgan me’yoriy-huquqiy hujjatlar, 
prezident farmon va qarorlarida bank sohasining raqamlashtirilishini jadallashtirish hamda zamonaviy chakana 
to‘lov tizimlarini keng joriy qilish masalasi ustuvor yo‘nalishlardan biri sifatida belgilanmoqda. Shu bois, ushbu 
maqolada banklarda chakana to‘lov tizimlarining nazariy asoslari, xorijiy mamlakatlar tajribasi hamda milliy 
amaliyotdagi joriy etish mexanizmlari tahlil qilinadi. Shuningdek, “O‘zmilliybank” AJ misolida chakana to‘lov 
tizimlarining hisoboti va amaliy tavsiyalari ishlab chiqiladi.

Dolzarbligi: Global sharoitida banklar zamonaviy hizmatlarni joriy qilmoqda shu hizmatlardan asosan 
chakana to’lov tizimi rivojlanib takomillashib bormoqda, buni natijasida bank mijozlarga tez, hafsiz va 24/7 
hizmatlarini taqdim etmoqda. Jahonda banklar raqamliy shakilga to’liq holda o’tish imkoniyatini kengaytirib, 
noziktab iste’molchilarni ehtiyojlarini o’rganib ularga hizmat qilmoqda. Hozirda shiddatli vaqt ma’salasida 
banklar qisqa fursatda va oson hisob-kitoblarni samarali tashkil etmoqda. Buni natijasi o’laroq banklarga ishonch 
oshganligi, daromadni o’sganligiga guvoh bo’lmoqda. Bugungi kunda yoshiga yetgan yuz ming fuqaroga mos 
ravishda tijorat banklari filiallar soni 2023 yil 1-yanvar holatiga 2,6 mingtani tashkil etgan [1].  

Yurtimizda  tijorat banklari tomonidan aholiga taqdim etilayotgan chakana toʻlov tizimlarini tubdan isloh 
qilindi va  oldingi yillarga nisbatan ushbu bank xizmatlari bozori ancha rivojlanganligini, bank xizmatlarini 
ommaboplashtirish, aholiga universal bank xizmatlarini taqdim etish  borasida bank tizimida bir qator ishlar 
olib borilayotganligini koʻrishimiz mumkin. Ammo, shunga qaramasdan bank xizmatlarini takomillashtirish va 
ularni amalga oshirish amaliyotida ba’zi muammolar mavjud. Bunday muammolar qatoriga: chakana mijozlar 
bilan hamkorlik munosabatlarini yoʻlga qoʻyishda zamonaviy yondashuvlar mavjud emasligi; Chakana toʻlov 
tizimlarining xavfsizligi, uzluksiz ishlashi va ishonchlilik darajasi rivojlangan mamlakatlar bilan solishtirganda 
yetarli emasligi, shuningdek, aholi tomonidan bank omonatlariga nisbatan qiziqishning sustligi kabi holatlarni 
kuzatish mumkin. Shu munosabat bilan, mamlakatimiz tijorat banklari oldiga «Bank ishining ilg‘or xalqaro 
tajribasini o‘rganish, bank xizmatlari va mahsulotlarining yangi shakllarini joriy etish, naqd pulsiz to‘lovlar 
bo‘yicha innovatsion yechimlarni, jumladan, kontaktsiz va mobil texnologiyalarni rivojlantirish va ilgari surish» 
kabi vazifalar belgilangan bo‘lib hisoblanadi. 

M A V Z U G A  O I D  A D A B I Y O T L A R  S H A R H I
Chakana to‘lovlar iqtisodiyoti bo‘yicha adabiyotlarning bir qismi to‘lov tizimining rivojlanishi va 

iste’molchilarning tanlovi roliga qaratilgan. Humphrey va boshqalar [2] uch turdagi savdo nuqtalarida 
ishlatiladigan to‘lov vositalariga bo‘lgan iste’molchi talabini baholash uchun model ishlab chiqqanlar: cheklar, 
naqd pul (bankomatdan naqd pul yechib olish miqdori va narxi orqali ifodalangan) hamda debit kartalardan 
foydalanish. Ular bu model orqali cheklar va kartalar o‘rtasida o‘zaro almashinish (ya’ni birini ikkinchisi bilan 
almashtirish) effekti mavjudligini aniqlaganlar.

VISA [3] tomonidan o‘tkazilgan Global Insight tadqiqotiga ko‘ra, so‘nggi yigirma yil ichida AQShda 
iste’molchilar sarfi 6,5 trillion dollarga oshgan. Bundan tashqari, ushbu tadqiqotda kartalardan foydalanishning 
cheklar va naqd pullarga nisbatan tobora ortib borayotgani qayd etilgan. Demak, iste’molchilar vaqt va xarajat 
jihatidan qulayroq bo‘lgan to‘lov vositalaridan foydalanish orqali foyda ko‘rishayotgani ko‘rinmoqda. Bundan 
tashqari, Banca d’Italia [4] tadqiqotiga ko‘ra, to‘lov tizimining tobora samaraliroq bo‘lishi mamlakatlarga real 
iqtisodiyot sohasida ko‘proq foyda olish imkonini beradi.

Avvalgi adabiyotlarda bozor iqtisodiyotlarida to‘lov tizimlari va infratuzilmalarning uzluksiz va xavfsiz 
ishlashi muhim ekani alohida ta’kidlab o‘tilgan. Mijozlarning ortib borayotgan ehtiyojlariga mos ravishda har xil 
to‘lov vositalarining mavjud bo‘lishi hamda ularning optimal qo‘llanilishi nihoyatda muhim hisoblanadi. To‘lov 
tizimlari va bozor infratuzilmalari “butun tizim bo‘yicha muhim ahamiyatga ega” ekanligi tan olingan, chunki ular 
iste’molchidan iste’molchiga va tijorat bitimlarini amalga oshirishda muhim vosita bo‘lib xizmat qiladi. Shu orqali 
ular umumiy iqtisodiyotga ham sezilarli ta’sir ko‘rsatadi [5] . 

Iste’molchilar kengroq to‘lov imkoniyatlari mavjud bo‘lishini qadrlashadi, ayniqsa ular keng qabul qilinadigan 
bo‘lsa. Bu esa omonatlardagi mablag‘larga osonroq kirish va tezkor kredit olish imkoniyatlarini anglatadi. Xuddi 
shunday, savdogarlar ham bitimlarning tezroq bajarilishi, xavfsizlikning yuqoriligi va qog‘ozga asoslangan 
operatsiyalar bilan bog‘liq xarajatlarning kamayishi kabi afzalliklarga ega bo‘lishadi.

Haqiqatda ham, bozorga kirishdagi to‘siqlar va xarajatlarni kamaytirish yoki bartaraf etish evaziga samarali 
to‘lov tizimi savdo operatsiyalari, xizmatlar ko‘rsatish hamda moliyaviy tranzaksiyalarni soddalashtiradi va 
iqtisodiy munosabatlarni kuchaytiradi. Natijada, iste’mol va savdo hajmi oshadi, bu esa ishlab chiqarishni 
qo‘llab-quvvatlab, umumiy iqtisodiy rivojlanishga xizmat qiladi [6].  

Yaqinda Scholnick va boshqalar [7] shunga o‘xshash tahlilni amalga oshirdilar, lekin bu safar Humphrey 
va boshqalarning [8] mamlakatlar darajasidagi ma’lumotlari o‘rniga batafsil bank darajasidagi ma’lumotlardan 
foydalandilar va ular ATM va EFTPOS (elektron fondlarni uzatish orqali amalga oshiriladigan kartali to‘lovlar) 
o‘rtasida ham almashinish effekti mavjudligini aniqladilar. To‘lov tizimlaridagi innovatsiyalar jamiyat uchun 
umumiy foyda keltiradi: yangi elektron to‘lov vositalaridan foydalanish xarajatlarni kamaytiradi va tranzaksiyalarni 
osonlashtiradi, bu esa ham iste’molchilar, ham chakana savdo bilan shug‘ullanuvchilar uchun manfaatlidir. Pul 
mablag‘larini o‘tkazish osonlashadi, iste’molchilarning xarid qobiliyati va savdo hajmi ortadi [9]. Holti Banka 
[10] o‘zining “Naqd puldan elektron to‘lovlarga: mikroiqtisodiy, makroiqtisodiy va chakkana savdo siyosati 
bo‘yicha to‘lov tizimlari” nomli PhD dissertatsiya ishida tijorat banklarining bugungi kunda chakana hizmatlar 
sohasini rivojlantirishi kelajakda yuzga kelishi mumkun bo‘lgan raqobatlarda yutib chiqishiga eng kata qadam 

deb hisoblaydi. Garri Leinonen [11] o‘zining “Chakana to‘lov tizimlarining rivojlanishi” nomli ilmiy izlanishida 
“Chakana to‘lovlar - iste’molchilar va firmalar tomonidan schyot-fakturalar va xaridlar bo‘yicha muntazam 
hisob-kitoblar - tranzaktsiyalar soni bo‘yicha to‘lov tizimlari tomonidan amalga oshiriladigan tranzaktsiyalarning 
asosiy turi hisoblanadi” deya ta’kidlab o‘tgan. H.K Skottning [12] fikricha tijorat banklarida chakana to‘lov 
tizimlarini rivojlantirishi, birinchi navbatda tijorat banklarining rentabellik darajasini oshiradi, ikkinchi o‘rinda 
bank hizmatidan foydalanuvchilarning imkoniyatlarini kengaytiradi deya ta’kidlab o‘tgan.

Chakana toʻlov tizimlarining rivojlanishiga texnologik oʻzgarishlar, mijozlarning talablari, qonuniy muhit 
va raqobat kabi omillar kompleks taʼsir koʻrsatishini Bodie. Z [13] va boshqalar o’zlarining “Finance. Prentice 
Hall” nomli asarida moliya tizimida texnologik yangiliklarning, shu jumladan, elektron toʻlovlarning oʻsishini tahlil 
qilib, ularning bank xizmatlarining samaradorligi va mijozlar qulayligiga taʼsirini oʻrganishgan. Ularning fikricha, 
raqamli toʻlov tizimlari banklarning operatsion xarajatlarini kamaytirish imkoniyatini beradi. 

P. Gomber [14] va boshqalar “Digital Finance and FinTech: current research and future research 
directions” nomli ilmiy maqolasida fintex kompaniyalarining bank sohasiga taʼsiri, shu jumladan, mobil toʻlovlar 
va blokcheyn texnologiyalarining joriy etilishi oʻrganishgan. Mualliflar raqamli toʻlov tizimlarining rivojlanishida 
banklar va fintech startaplarining hamkorligini muhim omil deb hisoblashadi. 

Mahalliy iqtisodchilarimizdan D.Toʻychiyev va boshqalar [15] tomonidan 2023-yilda chop etilgan adabiyot 
sharhida Oʻzbekiston tijorat banklarida chakana to‘lov tizimlarini tushunish uchun asos boʻladigan ilmiy ishlar, 
tarixiy izlanishlar va zamonaviy tahlillar toʻliq koʻrib chiqilgan. Toʻychiyevning yondashuvi bank faoliyatining 
nazariy, amaliy va texnologik jihatlarini oʻzida mujassamlashtirgan holda turli istiqbollarni sintez qilishga e’tibor 
qaratilgan. 

Sh.R. Yunusova [16] o‘zining “Retail Banking Products in Uzbek Commercial Banks: A Comprehensive 
Overview” deb nomlangan ilmiy maqolasida mamlakatimizdagi tijorat banklarining chakana hizmatlar sohasini 
tahlil qilishga e’tibor qaratgan. 

L. Ergashevaning [17] ilmiy izlanishlaridagi natijalari oddiy pul kreditlashdan murakkab mijozlarga 
yo‘naltirilgan chakana bank xizmatlarigacha bo‘lgan evolyutsiyani kuzatib, dastlabki bank amaliyotlarini 
o‘rganishni ko‘rsatdi.

 D.B. Igamberdiyeva [18] bugungi kunda mamlakatimizda tijorat banklarining chakana to‘lov faoliyatini 
kengaytirilishi bir muncha vaqtni va mablag’ni talab qiladi. Shuning uchun ham ushbu jarayonni revolyustion 
emas balkim evalyutsion qatiy reja va dasturlarni ishlab chiqib, amalga oshirish orqali erishish mumkun.

Tadqiqot metodologiyasi
Hozirda masofaviy xizmatlarning rivojlanishi bank xizmatlarining 24/7 rejimda, xavfsiz va qulay shaklda 

taqdim etilishiga zamin yaratdi. Shuning natijasida jadval ma’lumotiga asoslangan holda chakana bank 
xizmatlari bilan chakana to’lovlar tizimini ohshash va farqli jihatlariga to’xtalishni joiz deb topdik.

1-jadval. Tijorat banklarda chakana bank xizmatlari va  chakana toʻlov tizimlarini umumiy va farqli jihatlari [19]

1-jadvalda o’hshash jihatlarida to’rttasini keltirgan bo’lsak farqli jihatlarida esa oltita belgilarini keltirdik 
umuman olganda chakana bank xizmatlari moliyaviy xizmatlar bo’lsa chakana toʻlov tizimlari elektron tizimlardir. 
Bu ikkisi bir biridan ajralmagoan holda ishlash yangi hizmatlarni va daromadni oshishiga olib keladi shu bilan, 
birga aholiga ishonchli va sifatli xizmatlar soni ortadi.

Biz ilmiy tadqiqotimizda tijorat banklarida chakana toʻlov tizimlarini AQSH, Yevropa, va qo’shni davlatlardan 
Qozog’istoni o’rganib taxlil qildik va O’zbekiston amaliyotida qo’llash mumkin bo’lgan holatlarni chuqur 
o’rganadik.

Taxlilda  o’nta ko’rsatkich tijorat banklarida chakana to’lovlar tizimini rivojlanishiga yangi tez, ishonchli va 
arzon xizmatlardan foydalanish imkoniyatini oshiradi asosan to’lovlar, innovatsiyalar, raqamlashtirish darajasi 
va xavfsizlik darajalariga alohida to’xtalib o’tamiz.

2-jadval. Tijorat banklarida chakana toʻlov tizimlarini rivojlangan va rivojlanayotgan davlatlardagi holati [20]

2-jadvalda ko’rish mumkin AQShda asosan ACH, FedNow, Zelle Visa/Mastercard keng qo’llaniladi, 
Yevropada SEPA, Target2 va Visa/Mastercard qo’llaniladi bu rivojlangan davlatlar tajribasidan bu to’lovlarni 
yurtimizga tadbiq etish juda muhimdir. 

ACH ijobiy tomoni bu arzonligi, xavfsizligi va ommabopligi bo’lsa salbiy tomoni minimal bir ish kuni maksimal 
uch ish kunini o’z ichiga oladi bu esa, xalqaro to’lovda qulay holat emas. FedNow real vaqt rejimida ishlaydigan 
tizim bo’lib, uni ijobiy tomoni 24/7 ishlaydi har qanday banklarga to’g’ri keladi lekin bu tizimda bir muammo 
bor yani, hozirda hamma banklar bu tizimga to’liq ulanmagan. Zella tez va juda qulay shaklda to’g’ridan-to’g’ri 
pul o’tkazmalarini amalga oshirish mumkin uni salbiy tomoni firibgarlik xolatlarini oldini olish yuqori emas. 
Visa/Mastercard hozirda bu tizmin jahon darajasida faoliyatin olib boradi ammo, kommisioni to’lovi yuqori 
va firibgarlik holatlar  uchraydi. SEPA eng asosiy hususiyati juda arzon tez ishlaydi va yagona standartlarga 
asoslangan. Bu tizimni noqulayligi faqat yevro hudud uchun faoliyatini olib boradi va boshqa chet el valyutalari 
bilan ishlamaydi. Target2 bu tizim katta katta pullar harakatini amalga oshiradi bu uning yutug’i salbiy tomoni 
esa, kichik o’tkazmalarga mos emasligi va kommisioni to’lovni kattaligi.

AQSHda ikki faktorli autentifikatsiya keng va majburiy qo’llaniladi, token keng qo’llaniladi, biometrik 
autentifikatsiya smartfon va  aeroportda ishlatiladi, PSD2 to‘g‘ridan-to‘g‘ri qo‘llanilmaydi, PIN kod bank kartalarda 
asosan mavjud, SMS-kod 2FA uchun mavjud, QR-kodlar to‘lov va identifikatsiyada ishlatiladi va tranzaksiya 
monitoring juda rivojlangan.

Yevropada ikki faktorli autentifikatsiya PSD2 asosida majburiy qo’llaniladi, PSD2ga mos tokenlar, biometrik 
autentifikatsiyasi maxfiylikni hisobga olgan holda ishlaydi, PSD2 majburiy, PIN kod bank kartalarda asosan 
mavjud, SMS-kod o’rniga PSD2 bilan cheklangan, QR-kod to‘lov va xizmatlarda ishlatilsa, tranzaksiya 
monitoringda PSD2 & AML asosida faol amal qiladi.

T A H L I L  V A  N A T I J A L A R
Tijorat banklarida chakana to‘lov tizimlarini takomillashtirish yo‘llari, zamonaviy texnologiyalar va innovatsion 

yechimlarning qo‘llanilishi, mijozlarning talab va ehtiyojlarini qondirish, shuningdek, banklararo hamkorlik va 
milliy to‘lov infratuzilmasining samaradorligini oshirish masalalarini o‘rganish shuningdek, banklarning naqd 
pulsiz hisob-kitoblarni kengaytirish, xavfsizlik darajasini oshirish va chakana to‘lovlar xizmatlarining sifatini 
yaxshilashga doir strategik yo‘nalishlarni oshirishga qaratilgan.

X U L O S A  V A  T A K L I F L A R
Tijorat banklari chakana xizmatlarining nazariy asoslari, ularning turkumlanishi va huquqiy asoslari bo‘yicha 

olib borilgan tadqiqotlar asosida quyidagi xulosalarni shakllantirishga muvaffaq bo‘ldik: 
- Tijorat banklari xizmatlarini o‘rganishda avvalo bank xizmatlari chakana va korporativ xizmatlarga 

ajratilishi lozim; 
- Bank chakana xizmatlarini o‘rganishda ularni ma’lum bir mezonlar asosida tasniflash bunday xizmatlarni 

boshqarishda ko‘maklashadi; 
- Hech qaysi me’yoriy-huquqiy hujjatlarda bank xizmatlari chakana va korporativ xizmatlarga ajratib 

ko‘rsatilmagan va ularning mohiyati, xususiyatlariga e’tibor qaratilmagan; 
- Tijorat banklarining chakana xizmatlari ba’zi turlari bo‘yicha huquqiy asos yaratilgan, ular ushbu sohani 

rivojlantirishda katta ahamiyat kasb etadi; 
- Tijorat banklari jismoniy shaxslar bilan ishlashdan unchalik manfaatdor emas. Tijorat banklarining chakana 

xizmatlari ko‘p huquqiy me’yorlar mavjud bo‘lishiga qaramasdan, ularni amaliyotga tadbiq qilishda kamchiliklar 
majud. 

Tavsiyalar: O‘zbekiston Respublikasi bank tizimida bank chakana to’lov tizimlarini rivojlanishi va huquqiy 
asoslari shakllanish bosqichlari tadqiq etilib, har bir bosqichning o‘ziga xos xususiyatlari aniqlash, yangi 
xizmatlarni joriy etish, xorijiy davlatlar amaliyotini tizimli tahlil qilish asosida mamlakatimiz tijorat banklarida 
chakana to’lov tizimini  tashkil etish va xavfsizlik darajasini joriy qilinishini o’rganish oʻta muhim hisoblanadi.

